
Mer til raikillar ánægju las ég í 389. Frumvarpi til stjórnar- 
skipunarlaga að til stendur að fella niður 75. gr. stjórnar- 
skrárinnar, en hún hljóðar svo:

"Sérhver' vopnfær maður er skyldur að taka sjálfur þátt í 
vörn landsins, eftir því sem nákvæmar kann að verða fyrir 
mælt með lögum".

Sú ánægja stóð þó ekki lengi því við ■ áframhaldandi lestur kom 
í Ijós að ýjað er að því að hugsanlega yrðu sett lög þar sem 
mælt yrði fyrir um skyldu til að verða við herkvaðningu og 
tekið til vopna.

Ég er þessu algerlega mótfallinl 
Það hefur verið aðalsmerki okkar íslendinga að vera óvopnuð 
þjóð og að hafa aldrei tekið þátt í vopnaviðskiptum. Her hefur 
aldrei verið vopnaður her eða herskylda og þannig skyldi það 
áfram vera.

Sæmd okkar er best borgið með því að búa við yfirlýst hlutleys 
eins og Sviss og að taka okkur Álandseyjar til fyrirmyndar, þar 
sem herskipum er ekki leyft að sigla inn í höfnina. Sæmd okkar 
er fólgin í því að elska frið en hata ófrið, á því má ekki leika 
nokkur vafi í augum heimsins.

En við þurfum líka að tryggja það að lög af þessu tagi komi 
aldrei til og það verður best gert með stjórnarskránni.



Ég er íslenskur þegn. Ég elska land raitt og þjóð. Ég hef 
aldrei brotið landslög og alltaf staðið í skilum með allar 
mínar skuldbindingar. Ég hef gefið þjóð minni þrjá mæta og 
dugmikla einstak1inga. Vegna alls þessa tel ég mér heimilt 
að hafa skoðun á þessu máli og láta hana í Ijósi. Því segi ég 
í stað 75. gr. stjórnarskrárinnar komi önnur sem hljóði eitt- 
hvað á þessa leið

"Landið skal ætxð vera vopnlaust og aldrei skal ríkja 
þar herskylda".

Ég kveð ykkur með vinsemd

